
DE NATURA ET ARTE. 105

cognataeque assimilat, ut si quis cupressum statim ad lecti figuram
nasci posuerit.

Sed nihil aget natura, inquit adversarius, inconsulte, quae alicuius
causa agat, rationeque procedat. O hominem caecum, qui videre non

5 potest se ab universalioribus ad particularia affirmative descendere,
cum contra facere debeat. Non enim, si quid'animal est, hoc iam homo
est; sed si quid homo est, hoc animal est.< Ratio enim et alicuius causa
aliquid effici universalius est quam consultare, ut dictum a nobis
iam est. Quippe alicuius causa effici in rebus etiam perpetuis est,

10 ut zodiacus et motus solis obliquus idcirco est, ut generatio et corruptio
fiat, quemadmodum  Aristotelés testatur. Consultandi autem ratio
nullum in perpetuis locum habet. Est enim consultatio et consilium
inquisitio rerum, de quibus ambigimus. Quamobrem parum attigisse
doctrinam dialecticae eos, qui ita loquuntur, existimo.

15 Sed quamyvis, inquiunt, natura ipsa non consultet, tamen guber-5
natrix ille mens, quae per omnia transit, consultat atque deliberat.
Itaque fit, ut natura causa sit tantummodo instrumentalis. Quam
bene Platonem sequeris, errasque cum eo, qui ita sentis! Dicas emim
necesse est.mentem illam, quae per omnia transit omnibusque insistit,

20 aut unam esse aut plures, quamquam vario fortasse nomine pro variis
officiis appelletur, ut Bacchus in wvitibus, Ceres in frumentis, Venus
in coitu et cetera, quae pro diis gentiles coluerunt. Verumtamen sive
hoc sive illud dixeris, quid tandem respondeas, si quis te roget, num
illa per omnia transiens mens idem cum natura ipsa sit, an diversa?

25 Nam si idem sit, naturae nomen tantum habetur, causa wvero nullo
modo est. Atqui tua quidem sententia causa est instrumentalis. Ergo
natura diversa est a gubernatrice mente, et tua opinione mentis ipsius
instrumentum est, quo moventur a mente ea, quae moventur. Quo
dato erit profecto matura a rebus mobilibus separata, quod prorsus

30 falsum est. Inest enim in rebus suis cognataque est. Instrumentum
autem, quo ea, quae moventur ab alio moveantur, non rebus ipsis, quae
moventur, innatum est. Nam si esset innatum, pars substantiae rei,
quae moveretur, esset, non instrumentum. Ad haec instrumentum
movet, quod movetur. Quod autem ita movet, antequam moveatur,

35 aliquid actu est. Aliquid enim est, in quo motus sit, quod ad aliud

aliquid non actu substans, sed potentia movetur, ut album actu
potentia nigrum est, et albi motus ad nigrum tendit. Ergo natura
quoque si instrumentum est, actu aliquid est. -
Quid igitur natura eius erit? Num compositum ? Minime. Hoc est ¢
5enim, quod a natura efficitur et ex natura aut secundum naturam
est, non natura. An materia et forma erit ipsa natura? Sed haec
actu esse, antequam compositum sit, impossibile est. Ergo natura non
est causa instrumentalis, sed quod in rebus ipsis innatum haeret,
id natura est. Consultare autem hoc non potest, cum semper eodem
10 modo se habeat. Consilium autem de rebus sit, quae in nostra sunt
potestate, nec de perpetuis, sed de contingentibus rebus consultetur.
Nemo enim de perpetuis et necessariis rebus consilium capit. Qui
autem deum, antequam naturam crearet, consilio usum dicunt, pro-
fecto impie sentiunt et pro inscitia eorum errant vehementer, cuncta
15se scire arbitrantes,” cum nihil sciant. Consilium etenim, quemad-
modum supra-diximus, dubitantis est. Deus autem omnia novit, etiam
priusquam. generentur. Hoc et pietas requirit et ratio probat. Quam
rationemhoc loco, ne longiores simus, omittimus. Sed iam a nobis
fundamenta istuc iacta sunt in libro de comparatione philosophorum
20 secundo, quem latine scriptum edidimus.
Vale ac philosophare, et si quid contra Platonicos a nobis dictum 7
est, tua causa dictum existima. Te enim amicum non patimur Pla-
tonem admodum sequi, quam nos nullo pacto sequi volumus.«

Caput IV.

25 Haec Georgius. Adversus quam hominis maledicentiam potius quam 4, 1
disputationem agendum cum eo epistola non censuimus. Nullam enim
familiaritatem servare amplius cum hoc homine patior, quem iam aperte
iniquum in amici officio deprehendi. Decepit me ille longo tempore
virtutem simulans et fingens erga me benevolentiam. Quod certe eo

3o facilius facere potuit, quo maiori fiducia, pro tide atque constantia
morum meorum nihil mali poteram suspicari. Nunc hominis frau-
dulentiam plane expertus caveo et bis per eosdem scopulos navigare
recuso, ne iterum naufragium faciam. Ipse profecto me docuit familiari-
tatem suam aspernari ac fugere, et mihi iam optimo iure concessum

35 permissumque est vitare familiarem inimicum. Sed ne vel ipse vel
alii ideo me tacuisse existiment, quasi vanitatem wverborum suorum
refellere non potuerim, dicam quae mihi rei veritas suggeret, et nisi
me animus fallit, ostendam tum ea, quae contra sententiam Aristotelis

dici existimat, nihil ab illius sententia discrepare, tum quae pro decla-
ratione suae opinionis aut sumit ant exponit, non carere summo errore,
idque quanto brevius potero faciam, ne pluribus contendere cum eo
videar. Dicam autem, quantum res ipsa, de qua quaestio est, exigere

5 videbitur. Nam ad maledicta eius, quibus se ita iactat et effert, non
est animus respondere. Detur hoc ignorantiae hominis, ut impune
delabi in maledicta possit, cum disputare de pnatura conatur.

Rationem inquit sese amplius existimare, quam quod alicuius causa 2
agitur, nec omne, quod ratione agitur, alicuius causa agit, tametsi omne,

10 quod alicuius causa agitur, idemut ratione agatur, necesse sit. Haec qui-
dem sententia peculiarisest huius philosophi. Neminem sane tam indoc-
tum arbitror aut esse autumquam fuisse, qui in tantum incidere errorem
potuerit. Quis enim’ ignoret, quicquid ratione agitur, idem alicuius quo-
que causa agi, quandoquidem ratio ipsa, qua agitur, causa est, propter

15 quam agitur ?0 Cogitat profecto et considerat, qui rem aliquam agit, an
bene et recte agat. Boni autem ac recti ratio finis agendi est. Cumque
id agit quisptam, quod bene recteque agere decreverit, ratione agere
dicitur, siquidem non temere, sed fine constituto ratione finis agitur.

Itaque ratio fine describitur, cuius causa agitur, et finis ratione,?

20 qua de causa agitur. Quamquam quod alicuius causa agitur, non ratione
solum humana, sed etiam naturali agi potest. Quod apud Aristotelem
quogque libro de rebus naturalibus secundo scriptum legimus hoc modo:
»Ea sunt alicuius causa, quae vel ab intellectu vel a natura aguntur.«
Unde si natura non sine ratione agit, duplex ratio est: altera, quae

25 menti humanae tribuitur, altera, quae ad naturam refertur, cui ea
etiam cognita esse dicimus, quae nobis obscura sunt. Quam vim
rationemque naturae Plato natura superiorem constituit et consilium
voluntatemque ei attribuit, quatenus haec verba ab intellectu humano
ad divinum fas est transferri. Sensus enim non idem est, cum de

30 rebus divinis loquimur, quamquam verba sint eadem.

Ita ille non solum rationem, sed etiam consilium menti naturaes
gubernatrici tribuendum censet. Aristoteles vero etsi naturae consilium
non nominat, rationem tamen expresse ponit, per quam natura optime
omnia ad finem constituat, agat atque perficiat. Patet hoc in libro de

35 generatione et corruptione secundo, ubi Empedoclis sententiam repre-
hendit, quod litem et amorem, mistionemque et segregationem nascen-
tium rerum causas nominat. Rationis autem nullam omnino mentionem
facit. »Quid causae sit, inquit, ut ex homine homo semper aut magna
ex parte proveniat, et ex tritico triticum, non olea, vel etiam, ut si

hoc modo componatur, os fiat.« Non enim quomodolibet facto congressu,
ut ille inquit, sed ratione aliqua ita agitur. Quid igitur causae sit?
Neque enim ignis aut terra, nec vero amor et lis. Alterum quippe horum
commiscendi, alterum segregandi causam obtinet. Quod autem quaeri-
5 mus, rei cuiusque substantia est, non mistio et segregatio, ut ille existi-
mat. Fortunam siquidem in his nominamus, non rationem. Fieri
enim potest, ut casu fortunaque permistio fiat. Naturae aut rerum
causa est ita se habere, hoc est ratione sic fieri, et haec uniuscuiusque
rel natura est, de qua ille nihil®docuait. Nihil ergo de natura locutus
10 est. Quin etiam hoc idem; de ratione loquor, rectum rei bonumque
est. At ille mistionem tantummodo probat. En, quam aperte philo-
sophus ratione fieri, quae secundum naturam fiunt, exponit rationem-
que ipsam, cur<ita fiant; causam esse, et essentiam, bonum, rectum
uniuscuiusque rei’ eadem ratione describi, non ea videlicet, quae in
15ipsa natura continetur, sed quae superior profluit. Quemadmodum
Alexander quogque ‘Aphrodisiensis huius philosophi expositor, aperte de-
clarat ratione quidem naturam agere, sed non ea, quam in se continet
ipsa natura, non aliter quam Plato faciat in Sophista, ubi de animalium
et stirpinm et rerum etiam inanimatarum ortu disserit. Deum enim
20 earum omnium rerum creatorem atque opificem dicit, naturam wvero
genitficem esse ratione scientiaque divina a deo ipso proficiscente,
atque res ipsas natura nascentes divina arte effici et conservari. At
novus hic philosophus noster Georgius, qui alios philotenebras vocat,
cum ipse in tenebris summae ignorantiae versetur, esse dicit, quae
o5 ratione quidem, sed non alicuius causa agantur. Cumque id demonstrare
velit, rationem dicit non modo ad cansam finalem referri, verum etiam
ad materialem atque formalem. Quapropter talem format, vel potius
formare vellet, si tamen id assequi posset, syllogismum: Materia,
inquit, non est, cuius causa agitur, at materia ratio est. Ergo aligua
30 ratio est, cuius causa nihil agitur.

Sed ut nos respondebimus ad id, quod de mente interrogat, sics
ipse de materia respondeat, quam rationem esse opinatur. Non enim
fieri potest, ut idem et materia sit et ratio rei. Alterum quippe ad
formam et finem pertinet, alterum formae finique opponitur. Quod autem

35 non materia, sed ratio finis sit. cuius causa agitur, ipsum quoque philoso-
phum Aristotelem auctorem habemus. Sic enim libro primo de partibus
animalium scribit: »Quoniam plures in generatione naturali esse causas
videmus, unam scilicet, cuius causa, alteram, unde principium motus,

de his quoque definiendum est, utra earum prima aut secunda natura
sit. Videtur autem prima, quam alicuius causam dicimus. Haec enim
ratio est. Principium autem est ratio tam in artificiosis quam in natura-
liter comstitutis rebus. Sive enim intellectu sive sensu definiens medicus

= sanitatem, aedificator aedes, rationem et causas reddunt ambo unius-
cuiusque rei, quam faciunt, et cur ita sit, faciendum.« Sic nos tanti viri
auctoritatem sequentes rationem fini, nonmateriae tribuimus, et quoties
aliquid dicimus fieri ratione, id mon 'materiae, sed finis ratione ac
contemplatione fieri intelligimus. Ut puta, quoniam forma aedium talis

jpest, aut quoniam tales sunt aedes, idcirco ita fit, et ratio, cur ita fiat,
haec est.

Atqui novus iste philosophus quem opinionis snae auctorem habeat, ¢
non video. Quis.enim umquam mentis compos rationem tribuit materiae
et subiecto? Aut qua tandem ratione, ut ita sentiat, ipse movetur?

15 Adhuc enim nihil amplius dixit quam ita esse, nisi forte dicat illud se
exprimere  voluisse' non modo eum ratione agere, qui finem inducat,
sed etiam eum, ‘qui materiam faciat, atque ita materiam esse rationem
et amplius rationem significare quam finem et cuius causa, quando
agit quidem, qui materiam tractat, sed finem confestim non inducit.

90 At vero-nec ratio propterea appellanda materia est, quod ratione vel
omnino fiat vel ab artifice aptior reddatur, et ea ratio, qua fieri materiam
dicis, finem respiciat oportet. Finis etenim ratione et simpliciter
disponi materiam et in melius mutari manifestum est, quippe omnia
et praescribuntur fine et ad finem accommodantur.

25 Dicet etiam fortassis novus hic philosophus idcirco materiam7
rationem esse, quoniam materialis causa est. Nihil enim nisi absurdum
ex tam absurda sententia augurari possumus. Quod si ita est, putat
bomo parum doctus, quicquid causa rei est, id etiam esse rationem,
quod nemo nisi mente captus asseret. Causae enim quattuor sunt, ut

30ipse Aristoteles tradit. » Quoniam, inquit, quattuor causae sunt, de
omnibus notitiam habere physicus debet, isque ad ommnes referens,
cur ita est, naturaliter reddet materiam, formam quod moverit, cuius
causa agatur.¢ Ratio autem, qua agitur, una finalis formalisve est
eodem philosopho auctore, qui in primo de generatione animalium

35 ibro ita inquit: »Quattuor causae habentur: una, quae cuius causa
dicitur et pro fine est; altera est essentiae ratio, quae quidem, etsi
nomine variant, tamen fere pro una existimanda sunt.« Item undecimo

de rebus divinis, quem librum metaphysica vocat: »Tres igitur, inquit,
causae triaque principia sunt, duae in quibus consumitur contrarietas,
cuius pars altera forma et ratio est, altera privatio et tertia materia.«
Ita ratio ab Aristotele omnibus locis ad formam non ad materiam
5refertur. Et quamquam plures causae plurague principia sunt, tamen
rationis nomen formae, fini, actui, habitui assignatur, non materiae,
quae contrarietatis adversus formam altera pars est, quando materia
cum privatione idem numerg est, utcAristoteles tradit.
Quae cum ita sint, gninor ‘syllogismi extremitas, qua materiams

10 esse rationem posuit, ut falsa“improbanda est. Nec sequitur, si causa
est, etiam rationem ‘esse. Neque vero si rationem modo ex forma,
modo ex materia petimus, ratio ipsa materia erit. Sed rationem, cur
homo mortalis_sit; licet €x materia capere; materiam autem ipsam
nomine rationis appellare non licet. (Juapropter ratio, qua rem ita

15 esse sive .creari-dicimus, natura ipsa rei praecipua est, nec amplius
quicquam significat, quam forma finisve, cuius causa gignitur, osten-
dat. Itaquerationem converti cum fine et forma unicuique manifestum
est excepto hoc uno philosopho et vocabulorum auctore.

Adde, quodsi rationem non modo formalem finalemque, verums

20 etiam materialem posuerimus, quam sibi ipse concedi cupit, nihilo
proptérea magis se ratio porriget quam forma et finis. Neque enim,
si detur ratio materialis, mox ratio simpliciter erit, quandoquidem a
doctoribus ita accepimus rationem simpliciter absoluteque eam esse,
quae formam significat, quamquam Georgius existimare videtur Aethi-

25 opem, cum parte aliqua sui corporis albus sit, album dici merito posse,
Sit ergo materia, si ita libet, ratio materialis. Sed ratio, qua natura
agit, non aliter capienda est contemplatione finis quam ea, qua ars
intellectusque agant pro sui finis ratione. Quamobrem nihil plus ratio,
de qua agitur, significat quam forma et finis.

30 Quocumque igitur medo ratio sumatur, sive pro humana ratione, 10
quae cum appetitu coniuncta deligit vitia aut virtutes, sive appetitu
res efficit artificiosas, ut lectum, ut aedes, sive pro ratione separata
atque abstracta, cuius auctor est Plato, sive pro ratione iuncta cum
natura rerum effectrice, non potest nisi contemplatione respectuque

85 formae ac finis intelligi. Quapropter Georgius nihil, quod ad proposi-
tum pertinere videatur, opponit frustraque rationem illam materialem
diu ac multum cogitatum producit in lucem.

Caput V.

Sequitur aliud eius obiectum, quod natura nihil consultet, quam- 5,1
40 quam alicuius causa agit, cum longius se extendat alicuius causa agere

